Ա Մ Փ Ո Փ Ա Թ Ե Ր Թ
“Ոստիկանությունում ծառայության մասին” Հայաստանի Հանրապետության օրենքում փոփոխություններ և լրացումներ կատարելու մասին” Հայաստանի Հանրապետության օրենքի նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Պետական կառավարման մարմնի անվանումը
	Առարկության, առաջարկության բովանդակությունը
	Եզրակացությունը
	Կատարված փոփոխությունը

	Հայաստանի Հանրապետության ազգային անվտանգության խորհրդի աշխատակազմ  19.04.11թ.

 ԱԽ-1/430
	1. Նախագծի 1-ին, 3-րդ, 12-րդ հոդվածներով նախատեսվում է օրենքի 3-րդ, 12-րդ և 42-րդ հոդվածներից հանել <<առկա ուսուցման>> բառերը: Առաջարկվում է նշված բառերը ոչ թե հանել, այլ փոխարինել <<պետպատվերով ուսուցման>> բառերով, քանի որ գործող օրենքի 55-րդ հոդվածի 3.1 մասով, ինչպես նաև նախագծով առաջարկվող 55-րդ հոդվածի նոր խմբագրության 4֊րդ մասով նախատեսվում է, որ ոստիկանության ուսումնական հաստատությունը կարող է իրականացնել նաև վճարովի կրթական ծառայություններ:
2. Նախագծի 2-րդ հոդվածով ներկայացված օրենքի 11-րդ հոդվածի նոր խմբագրությունում բացակայում է 11-րդ հոդվածի գործող տարբերակով նախատեսված՝ հայերենին տիրապետելու պարտադիր պահանջը, որն առաջարկում ենք պահպանել նոր խմբագրությունում:

3. Նախագծի 5-րդ հոդվածի 5-րդ մասով նախատեսված օրենքի 14-րդ հոդվածի 10–րդ մասում <<քրեակատարողական ծառայության>> բառերից հետո լրացնել <<փրկարարական ծառայության>> բառերը:
4. Նախագծում որևէ կերպ չի հիշատակվում «ոստիկանության մագիստրոս» որակավորմամբ մասնագիտական կրթության մասին: Գտնում ենք, որ ոստիկանության բարձրագույն և գլխավոր խմբերի պաշտոններին պետք է նշանակվեն միայն նման որակավորման մասնագիտական կրթություն ունեցող ծառայողները, ինչպես    նաև    քննչական    ստորաբաժանումների    համապատասխան    ղեկավար պաշտոններին` <<իրավագիտության մագիստրոս>> որակավորմամբ մասնագիտական կրթություն ունեցող քաղաքացիները:

	1.Ընդունվել է:

2. Ընդունվել է:
3. Չի ընդունվել: ՀՀ ոստիկանության գործունեության ոլորտում 2010-2011թ. բարեփոխումների ծրագրի համաձայն իրականացվում են կառուցվածքային բարեփոխումներ, որոնց նպատակը ոստիկանական և ոստիկանությանն աջակցող ստորաբաժանումների լիազորությունների հստակ սահմանազատումն է: Ընդ որում, սահմանազատման հիմքում դրվում են «Ոստիկանության մասին» ՀՀ օրենքի 2-րդ հոդվածով նախատեսված խնդիրները, որոնք փրկարար ծառայության խնդիրներին չեն համապատասխանում, ուստի փրկարար ծառայության պաշտոններ զբաղեցնող անձանցով ոստիկանության թափուր պաշտոնների համալրումն աննպատակահարմար է:

4. Ընդունվել է մասնակիորեն


	1. Նախագծի 2-րդ հոդվածում  լրացվել է  «պետական պատվերի շրջանակներում սովորող (այսուհետ` սովորող)» բառերը:

2. Նախագծի 4-րդ հոդվածում կատարվել է համապատասխան լրացում:

3.Փոփոխություններ չեն կատարվել:

4. Նախագծի 7-րդ հոդվածում կատարվել է համապատասխան լրացում:



	Հայաստանի Հանրապետության կրթության և գիտության նախարարություն

28.04.2011թ. 01/10/4196-11
	1. Նախագծի 18-րդ հոդվածի 1-ին կետը  շարադրել հետևյալ խմբագրությամբ`

“1. Ոստիկանության ուսումնական հաստատությունում ուսուցումն իրականացվում է առկա և հեռակա ուսուցման ձևերով:”:

2. Նախագծի 18-րդ հոդվածի 2-րդ մասի 3-րդ պարբերության “անձինք” բառից հետո լրացնել “Հայաստանի Հանրապետության կառավարության սահմանված կարգով” բառերով:

3. Նախագծի 18-րդ հոդվածի 3-րդ մասը շարադրել հետևյալ խմբագրությամբ.

«3. Բարձրագույն, նախնական և միջին մասնագիտական կրթական ծրագրեր իրականացնող ոստիկանական ուսումնական հաստատության   դիմորդների ընդունելությունը կատարվում է մրցութային հիմունքներով` Հայաստանի Հանրապետության օրենսդրությամբ սահմանված կարգով, Հայաստանի Հանրապետության կառավարության հաստատած մասնագիտությունների ցանկին և հատկացված տեղերին համապատասխան:

Ընդունելության կարգն ըստ կրթական ծրագրերի սահմանում է կրթության պետական կառավարման լիազորված մարմինը:»:
	1. Ընդունվել է:

2. Ընդունվել է:

3. Չի ընդունվել: Հաշվի առնելով  ոստիկանական կրթական ծրագրերի առնձնահատկությունները՝ ոստիկանության ուսումնական հաստատության դիմորդների ընդունելության կարգը սահմանելու իրավունքը վերապահվել է ՀՀ ոստիկանության պետին:

	1. Հոդվածից հանվել է 1-ին մասը և նախատեսվել են դրույթներ հեռական ուսուցման վերաբերյալ:

2.Նախագծի 24-րդ հոդվածի 3-րդ մասում կատարվել է լրացում:

3.Նախագծի 24-րդ հոդվածի 8-րդ մասը շարադրվել է նոր խմբագրությամբ:


	Հայաստանի Հանրապետության Նախագահի աշխատակազմ
16,05,2011թ. Ղ-724
	Առաջարկություններ և առարկություններ չկան:
	
	

	Հայաստանի Հանրապետության մարդու իրավունքների պաշտպան
19.05.2011թ. 01/05/3548-11
	Առաջարկություններ և առարկություններ չկան:
	
	

	Հայաստանի Հանրապետության արդարադատության նախարարություն
01.07.2011թ. 01/3989-11


	1. Օրենքի նախագծի 8-րդ հոդվածի 1-ին մասով նախատեսվող “3-րդ և 4-րդ մասերից” բառերն անհրաժեշտ է փոխարինել “4-րդ մասից” բառերով, քանի որ նախագծի հիշյալ հոդվածի 3-րդ մասով “Ոստիկանությունում ծառայության մասին” ՀՀ օրենքի /այսուհետ` Օրենք/ 16-րդ հոդվածի 3-րդ մասն ուժը կորցրած է ճանաչվում:

2. Նախագծի 10-րդ և 11-րդ հոդվածների 2-րդ մասերով նախատեսվող “խմբագրությամբ” բառերն անհրաժեշտ է փոխարինել “բովանդակությամբ” բառերով` հաշվի առնելով “Իրավական ակտերի մասին” ՀՀ օրենքի 70-րդ հոդվածի պահանջները:

Նույն դիտողությունը վերաբերում է նաև նախագծի 16-րդ հոդվածի 1-ին մասին:

3. Նախագծի 13-րդ հոդվածով նախատեսվող “1-ին պարբերությամբ” բառերն անհրաժեշտ է փոխարինել “պարբերությամբ” բառով, քանի որ Օրենքի 40-րդ հոդվածն ունի մեկ պարբերություն:

4.Նախագծի 21-րդ հոդվածով նախատեսվող Օրենքի 55-րդ հոդվածի խմբագրության 2-րդ մասի 4-րդ պարբերությունում պարզ չէ, թե ինչով է պայմանավորված մասնագիտական որակավորման և որակավորման տարանջատումը:

5. Նախագծի 23-րդ հոդվածի 1-ին մասով նախատեսվող “վերտառությունը” բառն անհրաժեշտ է փոխարինել “վերնագիրը” բառով:

6. Նախագծի 24-րդ հոդվածի 3-րդ մասի 3-րդ կետով սահմանվում է, որ նախագծի 6-րդ հոդվածի 3-րդ մասի 1-ին պարբերությունն ուժի մեջ է մտնում 2013 թվականի հունվարի 1-ից, իսկ 2-րդ պարբերությունը` 2012 թվականի հունվարի 1-ից, մինչդեռ նախագծի 6-րդ հոդվածի 3-րդ մասը բաղկացած է միայն մեկ պարբերությունից:

7. Նախագծի 24-րդ հոդվածի 4-րդ և 5-րդ մասերով նախատեսվող “հոդվածի գործողությունը չի տարածվում” բառերն անհրաժեշտ է փոխարինել “հոդվածով սահմանված փոփոխությունը չի տարածվում” բառերով:
	1. Ընդունվել է:

2. Ընդունվել է:

3. Ընդունվել է:

4. Ընդունվել է:

5. Ընդունվել է:

6. Ընդունվել է:

7. Ընդունվել է:


	1. Նախագծի 10-րդ հոդվածից հղումը հանվել է:

2. Կատարվել է փոփոխություն:

3. Նախագծի 16-րդ հոդվածում կատարվել է փոփոխություն:

4. 24-րդ հոդվածի  4-րդ պարբերությունը հստակեցվել է:

5. 26-րդ հոդվածում կատարվել է փոփոխություն:

6. 28-րդ հոդվածում կԿատարվել է փոփոխություն:

7. 28-րդ հոդվածում կատարվել է փոփոխություն:




ՀՀ   ՈՍՏԻԿԱՆՈՒԹՅՈՒՆ
Ա Մ Փ Ո Փ Ա Թ Ե Ր Թ
«Ոստիկանությունում ծառայության մասին» Հայաuտանի Հանրապետության oրենքում փոփոխություններ և լրացումներ կատարելու մասին» ՀՀ օրենքի նախագծի կապակցությամբ ազդեցության գնահատողների առարկությունների և առաջարկությունների վերաբերյալ
	Պետական կառավարման մարմնի անվանումը
	Եզրակացությունը 
	Կատարված փոփոխությունը

	Հայաստանի Հանրապետության  ֆինանսների նախարարություն

15.04.11թ. թիվ 4/1-4-2-882

	Օրենքի նախագծի ընդունումը կամ չընդունումը բյուջետային բնագավառում թե մուտքերի և թե ելքերի գծով կարգավորման ազդեցության չի հանգեցնում
	

	Հայաստանի Հանրապետության առողջապահության նախարարություն

20.04.2011թ. ՀՔ/3181-11


	Օրենքի ընդունումը առողջապահության բնագավառի վրա ազդեցություն չի ունենա
	

	Հայաստանի Հանրապետության բնապահպանության նախարարություն
19.04.2011թ.
 թիվ 1/02.2/10709
	1. Օրենքի նախագծի ընդունման արդյունքում շրջակա միջավայրի օբյեկտների՝ մթնոլորտի, հողի, ջրային ռեսուրսների, ընդերքի, բուսական և կենդանական աշխարհի հատուկ պահպանվող տարածքների վրա բացասական հետևանքներ չեն առաջանա։
2. Օրենքի նախագծի չընդունման դեպքում շրջակա միջավայրի օբյեկտների վրա բացասական հետևանքներ չեն առաջանա։
3. Օրենքի նախագիծը բնապահպանության ոլորտին չի առնչվում, այդ ոլորտը կանոնակարգող իրավական ակտերով ամրագրված սկզբունքներին և պահանջներին չի հակասում։
Օրենքի կիրարկման արդյունքում բնապահպանության բնագավառում կանխատեսվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է։
	

	Հայաստանի Հանրապետության էկոնոմիկայի նախարարություն
28.04.2011թ. 01/10.2.1/2344-11


	Օրենքի նախագծի մրցակցության բնագավառում ազդեցության գնահատման գործընթացի նախնական փուլում պարզվել է`
Նախագծով կարգավորվող շրջանակները չեն առնչվում որևէ ապրանքային շուկայի հետ, ուստիև նախագծի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող:
Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:

	

	
	Նախագծի գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:
Գնահատման նախնական փուլում պարզ է դարձել, որ նախագիծը վերաբերում է ոստիկանությունում ծառայության անցնելու ընդհանուր պահանջներին, և նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա զգալի ազդեցություն չի նախատեսվում` հաշվի առնելով հետևյալ հանգամանքները.
1. Կարգավորման ենթակա հարաբերությունները հետևանքներ չեն առաջացնում տնտեսական աճի և ներդրումների ներգրավման վրա:
2. Կարգավորման ենթակա հարաբերությունները չեն ազդում “Գործարարությամբ զբաղվելը” համաթվի վրա:
3. ՓՄՁ զարգացման ինդեքսի հաշվարկման հիմքում ընկած ցուցանիշների ցանկը չի ներառում խնդրո առարկա փաստաթղթերի հետ կապված ցուցանիշները:
Հաշվի առնելով վերոնշյալը` կարգավորման ազդեցության գնահատման աշխատանքները դադարեցվել են` արձանագրելով զգալի ազդեցություն չհայտնաբերելու եզրակացություն:

	

	Հայաստանի Հանրապետության աշխատանքի և սոցիալական հարցերի նախարարություն

20.04.2011թ. ԱԳԳ/3249-11


	Նախագծի` սոցիալական պաշտպանության ոլորտում կարգավորման ազդեցության գնահատումն իրականացվել է ՀՀ կառավարության 2010թ. հունվարի 14-ի “Նորմատիվ իրավական ակտերի նախագծերի` սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին” թիվ 18-Ն որոշման համաձայն:
Սոցիալական պաշտպանության ոլորտում նախագիծը ունի չեզոք ազդեցություն: 


	

	Հայաստանի Հանրապետության արդարադատության նախարարություն

01.07.2011թ. 01/3989-11
	Օրենքի նախագիծն իր մեջ ՀՀ կառավարության 2009 թվականի հոկտեմբերի 22-ի “Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին” թիվ 1205-Ն որոշմամբ հաստատված Կարգի 9-րդ կետով նախատեսված որևէ կոռուպցիոն գործոն չի պարունակում:


	


ՀՀ    ՈՍՏԻԿԱՆՈՒԹՅՈՒՆ
PAGE  

